
19. Noqw Naatniqw pu Tiatniqw pu Qahovariwtoqa-Hikwsi

puma payhyomniyqam Susoqaltutuyqawhqamya ?

19. Qae, Pay Susoqaltutuyqawhqa pas sukaa, pi pay ima
payhyomniyqam pay sukaa.

Mark 12, 29. Noqw Jesus put hu'waqe awpahqawu : sohsok

tutavot dmuhaqw suspavanniyqa hapi ii, Tuqayvastaa, Israel,

Napnatsviyqattihqa Itahsusoqaltutuyqawhqa pas suka Napna-
tsviyqatuhqa.

I John 5, 7. Pi oveqatsit ep payhyom tuawi'yuhwa, Naat, pu
Lavayi, pu Qahovariwtaqa-Hikwsi ; Noqw ima Payhyom nikahw
pay sukaa.

20. Ya Susoqaltutuyqawhqa hakiy an sohsok hiyta yuku?

20. l^am Jesus Christ an sohsok hiyta yuku, put an pam piw
tuwaqatsit yuku.

John 1, 3. Sohsoy himu put atsviy yukilti, pu qahimu yukiw-
taqa qa put dtsviy yukiwa.

Heb. 1, 1-2. Susoqaltutuyqawhqa hisat tuawit nanapwayaqat
natoniqat yuaaykuyaqamuy amuhpa qasunsa itanamuy amuni
yuaatimdqa; 2. Yepehaq nuhtuhk talo'hwintiwhqat epehaq Tiy

an itamumi yuaayku, pam hak sohsok hiyta himuitaniqat aw
pam put tavi; put ah piw pam sohsok hiyta yuku.

21. Noqw V Qahovariwtaqa-Hikwsi hiyta yuykiwhqw, put

ep nufitumti ?

21. Ojwi, Napnatsviyqatuhqat lavayiyat akw nanahumo tokpe-

laniqw pu pah sohsoy suhpantaqam put moahaqw hikwsit akw
yukiltotL

Ps. 33, 6. Napnatsviyqatuhqat lavayiyat akw nanahumo
tokpelaniqw pu pah sohsoy suhpantaqam put moahaqw hikwsit

akw yukfltoti.

22. Hfysakis talo'hvaqat ah Susoqaltutuyqawhqa sohsok

hi^ta yukuhta?

22. Navaysikis talo'hvaqat ah Susoqaltutuyqawhqa tokpelat

yuku, piw tuwaqatsita, piw sohsok hiyta put ahniyqata; pu
tsah&'sikis talo'hvaqat ep nasuhwna, pu put lolmalawkanw sutsvo

tavi.

Genesis MI. 1. Ayaq yayniwhpuveq Susoqaltutuyqawhqa

nau#6unio tokpelat nikahw pu tuwaqatsit yuku. 2. Noqw tuwa-

qatsi qasonilti, piw qahaqam himuu, pu a'no ho tsit atsva qatala

;

noqw Su^oqaltutuyqawhqat Hikwsiat pavahut atsva masavuyaw-
numa. & Pu Susoqaltutuyqawhqa pahqawu: Talawvani! Noqw
talawYa. 4. Pu Susoqaltutuyqawhqa talat awyoriqw, lolma. Pu
Siisoq^ttituyqawhqa talat qatalat ahqw tslka. 5. Pu Susoqal-

tutuyqiwhqa talat, taloo, yan tuhwa, nit pu qatalat, tokila, yan

tuhwa. iNoqw mihiktoqaniqw pu talavayniyqa mohti talonvaqa.

6. Pu Susoqaltutuyqawhqa pahqawu: Pavahut anuhtsava qeni-

tii ! Pu pam pavahut ariqw pavahut tsiki'tani. 7. Pu Stisoqaltti-

ttiyqawhqa qenit yukut, pu qenit atpikaqe pavahut qenit a^sva
pavahut ariqw tsika, noqw anti. 8. Pu SusoqaltutfiyqawRqa
qenit, tokpela, yan turiwa. Noqw mihiktoqaniqw pu talavayni#ga
15s talorivaqa. 9. Pu Susoqaltutuyqawhqa pariqawu: Pavahu
tokpelat atpikaqeniyqa suvo tsovaltini, noqw lakpu mataqtiiiil
Noqw anti. 10. Pu Susoqaltutuyqawhqa lakput, tutskwa, yan
turiwa, Piw pavahut sumitsovaltotiqat, patuwaqaqtsi, yan ttiriwa.

Pu Susoqaltutuyqawhqa put aw yoriqw, lolma. 11. Pu Susoqal-

tutuyqawhqa pariqawu: Tutskwa tusaqat aniwnani, pu tusaqa
posi'vamantaniqata, pu tutskwat an sipaluyi hintaqat sipalaivari-

wunen pantaqat himuivamantaniqata, napqolpe posi'taqatal
Noqw anti. 12. Noqw tutskwa tusaqat aniwna, pu tusaqa ppsi*-

variwuqata, pam himunen pamniriwuqata, pu himutski himunen
pantaqat sipalaivariwuqata, napqolpe posi'taqata. Noqw Susoqal-
tutuyqawhqa awyoriqw, lolma. 13. Noqw mihiktoqaniqw pu
talavayniyqa payis talo'rivaqa. 14. Pu SusoqaltutuyqawBqa
pariqawu : Talawriwaiyuriqam tokpelat ariqe qenit ariyani, talo'-

niyqat tokilat ariqw tsiki'yuriwniqey oviy'o, pu puma hihi^ta
tuawi'yuriwniqey apiiwyuriwni, pu yahsariwuy ari nanarik hin qeq-
nitniqata, pu taloriwintiwniqata, pu yahsariwintiwniqata. 15.
Pu puma tokpelat ariqe qenit ari talawriwaiyuriqam tuwaqatsit
aw talni'yuriwni ! Noqw anti. 16. Pu Susoqaltutuyqawhqa
loqmuy a'no talawriwaitaqamuy yuku. A'no talawriwaitaqa tild'-

niyqat aw tunatyawmaniqat oviy'o, pu hihin qaan talawriwaitaqa
tokilat aw tunatyawmaniqat oviy'o. Pam sotuy piw yuku. 17.

Pu Susoqaltutuyqawhqa pumuy tokpelat ariqe qenit ari oyahta,
tuwaqatsit aw talni'yuriwniqat oviy'o. 18. Pu talo'niyqat ni-

kariw pu' tokilat aw tunatyawyuriwniqat oviy'o, pu talat qatalat
ariqw tsiki'yuriwniqat oviy'o. Pu Susoqaltutuyqawhqa awyoriqw,
lolma. 19. Pu mihiktoqaniqw pu talavayniyqa nalos talorivaqa.
20. Pu Susoqaltutuyqawhqa pariqawu: Pavahu qaanewakwhin-
taqamuy poninitotaqamuy tayuriqamuy aniwnani! Pu masal-
yuriqam tuwaqatsit atsva tokpelat atpikaqe wuhqoqnit ari puyaw-
numyaniqamuyu

! 21. Pu Susoqaltutuyqawhqa pavaqe hiy-
tuy hohoskaytuy yuku, pu sohsokmuy hiytuy tayuriqamuy poni-
nitotaqamuy pavahu qaanewakwhintaqamuy aniwnaqamuyu,
nanarik nanyuriqamuyu. Noqw Susoqaltutuyqawhqa awyoriqw,
lolma. 22. Pu Susoqaltutuyqawhqa pumuy oqalantaqe pari-

qawu: Uma natkolalwani, nen sushpantotini, nen patuwaqatsit
ari pavanawit opomtotini. Pu masaiyuriqam tuwaqatsit ari stih-

pantotini. 23. Pu mihiktoqaniqw pu talavayniyqa tsiv6tsikis

talorivaqa. 24. Pu Susoqaltutuyqawhqa pariqawu: Tuwaqatsi
hiytuy tayuriqamuy nanarik nanyuriqamuy aniwnani ! Wawa-
kastuyu, pu hoyoyotinumyaqamuyu, pu tuwaqatsit ari popkotuy
nanarik nanyuriqamuyu! Noqw anti. 25. Pu Susoqaltutuy-
qawhqa tuwaqatsit ari popkotuy nanarik nanyuriqamuy yuku,

pu wawakastuy nanank nanyuhqamuyu, pu tuwaqatsit an soh-

sokmuy hiftuy hoyoyotinumyaqamuy nanank nanyuhqamuyu.
Noqw Stisoqaltutuyqawhqa awyoriqw, lolma. 26. Pu Susoqaltu-

tiiyqawhqa panqawu : Itam sinmuy itamunyunqamuy yukuyani,
itam hinyuhqey panyuhqamuyu. Noqw puma patuwaqatsit anqe
pavakiwhtuy amumi tutuyqawyani, pu masaiyunqamuy stimawuy
ahyaqamuy amumii, pu wawakastuy amumii, pu sohsovik tuwa-
qatsit aw'i, pu sohsokmuy hoyoyotinumyaqam tutskwava hoyoyo-
tinumyaqamuy amumii. 27. Pu oviy Susoqaltutiiyqawhqa hin
hintaqey an sinot yuku ; Susoqaltutuyqawnqa hin hintaqat pan
pam put yuku ; Pam pumuy taqat nit pu wuhtit yuku. 28. Noqw
Susoqaltutiiyqawhqa pumuy 6qalaq6 pumuy amumi panqawu:
Uma natkolawni nen siihpantini nen tuwaqatsit an tuyqawvani
pu put awtuyqawvani, pu uma patuwaqatsit ariqe pavakiwhtuy
amumi tutuyqawni, pu piw masaiyunqamuy sumawuy anya-
qamuy amumii, pu piw sohsokmuy hiytuy tayyunqamuy tuts-

kwava ppninitotaqamuy amumii. 29. Pu Susoqaltutuyqawnqa
panqawu: Me, sohsovik tutskwava sohsok tusaqat posi-vayanwu-
qat hapi nu umuy maqa, pu sohsok himutsotskita, put tsotskit

poloyat ansonve put posiatnihwuqata, umunem hapi pam n5siwh-
qani. 30. Pu sohsok hiyta sakwawsat tusaqat nu hapi sohsok-

muy pdpkotuy tutskwava yesqamuy tunosmaqa, pu stimawuy an
sofisokmiiy masaiyunqamuyu, pu sohsokmuy hiytuy tutskwava
hoydyotinumyaqamuyu. Noqw anti. 31. Pu Susoqaltutuyqawnqa
sohsok M^ta yukuhqey awyori, noqw me, pas lolma. Pu mihikto-

qaniqw pii talavayniyqa navaysikis talonvaqa.

CHAPTER II

1. Yan nananumo tokpelaniqw pu tiiwaqatsi yukiltoti, pu
pumuy ah sohsoy qaanewakwhintaqamu. 2. Pu Susoqaltutiiy-

qawhqa hiyta tumaltaqey tsahe'sikis talohvaqat ep mohvasti, pu
sohsok tumalay yukuhqey ahqw tsahe'sikis talo'hvaqat ep

nasunwna. 3, Pu Susoqaltutuyqawnqa tsahe'sikis talohvaqat
lolmataRahw sutsvo tavi ; Put ep pam stohsok tumalay, put
Susoqaltutuyqawnqa qahiyta ahqw yukukanw pu nap yukuhqey
ahqw nasuhwnaqe oviy'o. 4. I' hapi nananumo tokpelat

nikahw pu tuwaqatsit hisat qahiyta ahqw yukiltiqat yayniata.

Hisat Napnatsviyqatuhqa Susoqaltutiiyqawhqa tuwaqatsit
nikahw pu nananumo tokpelat yukuhqata. 5. Pu sohsok
tutskwava wuhwhwuqat nat tutskwat qa epniyqata, pu
sohsok tutskwava tusaqa nato qa kuyvaqata, nato Napnatsviy-
qatuhqa Susoqaltutiiyqawhqa tuwaqatsit aw qa yoknaqw
oviy'o, piw tutskwava tumalaitaniqa sino, qahaqamo. 6.

Noqw tuwaqatsit ahqw pamo si omi hololte' pu sohsovik tutskwat
mowananSvu. 7. Pu Napnatsviyqatuhqa Susoqaltutiiyqawhqa
Wtskwat qoayat ahqw sinot yuku, pu put yaqamiq qatsihikwsit

hikwsu, noqw pahsat pam sino taytaqaniwhti. 8. Pu Napnats-
viyqatuhqa Susoqaltutuyqawhqa Edent ep hopoqwat hihi^ta
uya, pu pam it sinot hakiy yukuhqey pep tavi. 9. Pu Napnats-
viyqatuhqa Susoqaltutuyqawhqa sohsok himutsotskit lo-

masoniwhqat nikanw lolmat nosiwhqat tutskwahaqw wuhw-
na, pu uyit nasaveq qatsitski piwu, pu tsokit ahpiy
lolmaniqw pu qalolma navotiniqw, pam'i. 10. Noqw muna
uyit mowananiqe Edent anqw muna, panpiy pu pam nananiktiqe
pu nalopwati. 11. I' mohti'maqa Pison, yan matsiwa;
Pam hapi Havilatutskwat sohsok noyakiwta, pep hapi pala-

siva. 12. Noqw put tutskwat palasivaat pas lolma, pep Bdel-
liumniqw pu Onixowa. 13. Pu ankniyqa muna Gihon, yan mat-
siwa; Pamwa hapi Ethiopiatutskwat sohsok noyakiwta, 14.

Pu payipwaniypa muna Hiddekel, yan matsiwa; Pam hapi it

Asiriatutskwat hopkaqe muna. Pu nalopwaniyqa muna Uphratis.
15. Pu Napnatsviyqatuhqa Susoqaltutuyqawhqa sinot Edent ep
uyit aw wikqe ep tavi, an tumalaikanw put tuwalaniqat oviy'o.

16. Pu Napnatsviyqatuhqa Susoqaltutuyqawhqa sinot aw tu-

taptaqe panqawu : Um uyit ep sohsok himutsotskit anqw qanana-
hihkinakanw tumoytani. 17. Nikanw tsokit ahpiy lolmaniqw
pu qalolma navotiniqw, put um pas qa anqw nosni, taq um hisat
talo'hvaqat ep put aiiqw ndse' um momokkanw mokni. 18. Pu
Napnatsviyqatuhqa Susoqaltutuyqawhqa panqawu: Pas sino

nalaniniqw qanukhwa, nu paahwantaniqat put enem yukuni, put
suepniqata. 19. Pu tutskwat anqw Napnatsviyqatuhqa Sus-
oqaltutuyqawhqa tutskwat ahyaqamuy sohsokmuy popkotuy
yuku, pu sohsokmuy masaiyuhqamuy sumawuy ahyaqamuyu, nit

pumuy Adamt aw tsamva, hinpi pam pumuy tuhwahtaniq'o.
Noqw Adam sohsokmuy hiytuy tayuhqamuy hin tuhwahtaqw,
pan puma mamatsiwya. 20. Pu Adam sohsokmuy wawakastuy
tuhwahta, pu masaiyuhqamuy sumawuy ahyaqamuyu, pu sohsok-
muy popkotuy tutskwat ahyaqamuyu, nikanw Adamt paanwanta-
niqa suepniqa qahaqam enem natuwi. 21. Pu Napnatsviyqatuhqa
Susoqaltutuyqawhqa Adamt huruvuwvitsnaqw, pam puwva, pu
pam put tsutshuyat sukwat horoknat pu pahsoqw t<Skot uhta.
22. Pu Napnatsviyqatuhqa Susoqaltutuyqawhqa Adamt aiiqw
tsuhut horoknaqey wuhtit yukut,_pu put Adamt aw wikva. 23.

Pu Adam panqawu: Pu* hapi f 6qa iooqay amuhaqvi, pu toko
itokoy ahqvi, i' wuhti, yan matsiwni, ispi pam taqat anqw horok-
'niwhqee. 24. Paniqw oviy taqa nay nikanw pu yuy pumuy
matapt pu n6may aw hurstimantani, noqw puma pas suka t6ko-

niwhtimantani. 25. Noqw puma nama qayuwsfta, taqaniqw pu
nftmaata, noqw puma qahahmana.

23. Ya sinot hin yukiwhqat, qahovarstutuvenyuki hin lava-

yti?

23. Susoqaltutuyqawhqa hin hintaqey an sinot yuku; Suso-
qaltutuyqawhqa hin hintaqat pan pam put yuku. (Gen. 1, 27.)

Sino Qaanti.

1. Noqw Edent ep lomauyit, Paradise yan matsiwhqat, 6p
ura Adam hintaqat qatsi'ta ?

1. Ura lolmat qatu, hahlaykahwo. (Gen. 1, 27-31.)

2. Noqw sino lolma yukilti ?

2. Owi, Siisoqaltutuyqawnqa sinot lolmat unanwaitaqat yuku,
pam hin hintaqey pan sinot yuku. (Gen. 1, 27.)

Ecc. 7, 29. Me, itsa nu tiiwa, Susoqaltutiiyqawhqa sinot ku*s
as suantaqat unanwaitaqat yuku, noqw puma pas hinwat hinta-
niqat hevi'yuhwa.

3. Noqw sino hinwat Susoqaltutuyqawnqat anta ?

3. Sino suantaqa yukilti, pu pas qahovariwtaqa, ni£pe yan as
pam Susoqaltutuyqawnqat hin hintaqw, anta. (Gen. 1, 27.)

4. Noqw Adamniqw pu Eve hin yukiltiqe siitsep panta?

4. Qae, puma qaantiqe Susoqaltutiiyqawhqat ahpiy lahsi,

pumaniqw pu pumuy amuhpiy sinototiqam sohsoyamu.

Rom. 5, 12-19. Yantaqw hapi sukw sinot an qaantipu tiiwa-

qatsit aw pitu, pu mokiwu qaantiput an^; niyqe yan moklwu
sohsokmuy sinmuy amumi pitu, pi sohsoyam qaantatiq'o. 13*

Pi soonniwhqat tutavo pituhqat aw pahsavo pay qaantipu tuwa-*

qatsit ep'e, nikanw soonniwhqat tutavot sulawniqw qaantipu qa
harukiwta. 14. Nikanw pay mokiwu Adamt anqw Mosest aw
pahsavo tuyqawi'ta, namahinpi imuy Adamt ehpeqtipuyat qaan
qaantotiqamuy amumii. Pam hapi ura put pituniqat tuawi'ta.

15. Nikanw paysoqwkuwahtipu qaantiput qaanta. Ispi kurs
sukw qaantiqayat atsviy kaysiwhqam so'qw, put Spni^qe tia

Susbqaltutiiyqawhqat miokwaatniqw pu okwalnit akw paysoqw-
kuwahtipu sukw sinot Jesus Christ ahpiyniyqa kaysiwhqamuy
qaowiamuptu. 16. Noqw sukw qaantiqat atsviy hiniwhtiqw qa
pan piw kuwahtipu hinta ? Pi sukw ahpiy hinyukuniwhqa qalo-

mavasiwnit aqw pitsiwta. Noqw pu nuokwat ahpiy Kuwahtipu
niytiwtaqat qaantiput anqw qenitiwhqat aqw pitsiwta. 17.

Noqw kurs sukw qaantipuyat atsviy mokiwu sukw akw tuyqawi'-

taqw, tis ima nuokwat qarurumqat nit pu suantaqat kuwahtiput
kwusuyaqam sukw it Jesus Christ akw pas soon qatsit ep qatuy-

qawi'yuhwni. 18. Pi sukw qaatiqayat atsviy qalomavasiwnit
aqwwatniyqa sohsokmuy sinmuy amumi pitsiwta, noqw oviy pan
piw sukw suantiqayat atsviy sohsokmuy sinmuy yesniniqw
amuhem suantaqat aqwat pasiwhti. 19. Pi pay sukw sinot

qatuqayvastaqayat atsviy kaysiwhqam qasuanyuhqam yukiw-
yaqw, oviy pan piw sukw tuqayvastaqayat atsviy kaysiwhqam
suanyuhqam yukiwyani.

5. Ya susmohti-itananiqw pu itanu, puma hintiqe Susoqal-
tutuyqawhqat aw qaanti?

5. Pay puma put aw qatuqayvastaqee. (Gen. 2, 17.)

6. Ya himu pumuy qaantiniqat unatoyna?

6. Nukpanhikwsi, Tsua yan matsiwhqa, pumuy unatoyna.

Gen. 3, 4-13. Tsua wuhtit awpanqawu: Pay uma soon
momokkanw mokni. 5. Pi uma hisat talohvaqat ep put anqw
nosqw pu' umuhposiy talawvaqw, uma Susoqaltutuyqawhqat
antaqamni, nen lolmat nikanw pu qalolmat tuwi'taqamniqat
Susoqaltutuyqawhqa navoti'ta. 6. Noqw tsoki pas kurs loma-
ndsiwnqa nikanw lomasoniwa, pu tsoki suanwuwni'vaniqat.nawa-
kniatniyqat pam yorikqe, pu pam put anqw sipalayat tukut pu
n6sa, nit pu piw put anqw puwsuiiway enan maqaqw, pam nosa. 7
Noqw pumuy lOqmuy posiam talawva, noqw kurs puma qayuwsi'-
taqey navota ; niyqe puma fig-sipalat nanahpiyat namitutuiytaqe
pu nenem pitkunat yuku . 8. Noqw kosnwawvaqw puma Napnats-
viyqatuhqat Susoqaltutuyqawhqat uysonvehaqam qaltinumqw
navota; noqw Adamniqw pu nomaat puma Napnatsviyqatuhqat
Susoqaltutuyqawhqat apyeve uysonve himutsotskit ahsonmi
nauyta. 9. Noqw Napnatsviyqatuhqa Susoqaltutuyqawhqa
Adamt aw tsa/lawhqe put awpanqawu: Um haqamoy? 10.

Noqw pam panqawu: Nu uhtonay uysonve navota, niyqe nu
tsawna, nu iiasta yuwsi'taqe oviy'o, niyqe nu nauyta. 11. Un
iiasta yuwsi'taqat, hak un navotna ? Pam put awkita. Ya um tso-

kit anqw n8sa, put um ura qa aiiqw no'sniqat nu umi tutaptaqat,

anqw ? 12. Noqw Adam panqawu : It wuhtit hakiy inumumniqat
um nuy maqaqw, pam it tsokit anqw nuy maqa, noqw nu n6sa.

13. Noqw Napnatsviyqatuhqa Susoqaltutuyqawhqa wuhtit
awpanqawu: Ya um hiyta hinti? Noqw wuhti panqawu: Tsua
nuy unatoynaqw, oviy nu n5sa.

7. Noqw Tsua hak'i?

7. Pay, Nukpana, Satan, yayniwhpuhahaqaqw sinomahka,
pu antsaniyqat ep qahuriihtiqa.

Rev. 12, 9. Noqw qaanewaydragon tuviwa, i' hisattsua, Nuk-
pana, pu Satan, yan matsiwhqa, sopkawatuy sinmuy qasuanlas-

naqa, pam tiitskwami tuviwa, noqw put hohviaymat amum mas-
piwya.

John 8, 44. Uma umunay Nukpanat ahpiyviyatu, niyqe uma
umunay tunlayiyat hintsatskaniqey nanawakna. Pam yayni-

whpunahaqaqw sinomahka, pu pas antsaniyqat ep qahuruhtiqa,
pi pas antsaniyqa put ep siilawniq'o. Pam atsate' naphimuy
yuaaykunwu, pi pam a'no atsa pu atsat naata.

8. Hiyta akw Nukpana pumuy unatoyna?

8. Pay kwanwalavayiy akw'a, pi amumi pariqawu: Pay uma
soon pas antsa momokkanw mokni, pi uma Susoqaltutuyqawnqat

antani, lolmat nikanw qalolmat tuwi'tani, pam amumi kita. (Gen.

3, 4-5.)

9. Ya hinoqw puma pas suhtuptsiwa?

9. Puma a'no wuwniVaniqey nawaknaqe oviyo, pu Susoqal-

tutuyqawnqat antaniqey oviy'o. (Gen. 3, 6.)

10. Noqw Adamt enpeqtipuat hiyta anniwna?

10. Pamniqw pu sohsoyam put ahpiy sinototiqam qaantiput

nikanw pu mokiwut aqw soontoti.

Rom. 5, 12. Yataqw hapi sukw sinot an qaantipu tuwaqa-

tsit awpitu, pu mokiwu qaantiput ah'a ; niyqe yan mokiwu sonsok-

muy sinmuy amumi pitu, pi sohsoyam qaantotiq'o.

11. Hintaqa mokiwu Adamt nit pu put anpiy sinototiqamuy

amumi pitu?

11. Pay pumuy hikwsiam, pu tokoam so'iwyunwa. Toko

moke' ahoy tuwaniwhtimantani, pu sino nap hiyta lolmatniqey

pas kurshinninwu, niyqe siviypit qaso'taqat awtuviwta.

Gen. 3, 19. Nawus um pasivupkulkanw n5siwhqat tumoy-

tani, um hisat ahoy tutskwaniwhtiniqey pahsavoo; pi um put

ariqw yukilti, pi um qoa, niyqe um ahoy qo'aniwhtini.

Ps. 14, 3. Puma sohsoyam lasya, puma sohsoyam sumiyan-

kahkanw tuyoy'evaytoti, pas qa haqawa lolmat hintsaki, qae,

qahas-ew siikaa.

Rom. 5, 16. Noqw sukw qaantiqat atsviy hiniwhtiqw, qa pan

piw kuwahtipu hinta? Pi sukw ahpiy hinyukuniwhqa qaloma-

vasiwnit aqw pitsiwta, noqw pu nuokwat ahpiy kuwahtipu niytiw-

taqat qaantiput ahqw qenitiwhqat aqw pitsiwta.

12. Noqw Adamt ahpiy sinototiqam hintoti ?

12. Sohsoyam sinom tuwaqatsit ep tunatyay hovarsnaya.

Noqw oviy nawus Susoqaltutuyqawhqa pumuy tuwaqatsit anqw
kiqota.

Gen. 6, 12-13. Pu Susoqaltutuyqawhqa tuwaqatsit awyoriqw,

me, pam hovariwta, pi tuwaqatsit ep sohsoy toko tunatyay ho-

varsnayaq'o. 13. Noqw Susoqaltutuyqawhqa Noaht awpaiiqawu:

Sohsok tokot so'hwaat inutpipo pitu, pi tuwaqatsi qanamituqayve

hintsatskiwhqat akw tuyqawiwtaq'o. Noqw me, nu tuwaqatsit

ehah pumuy kiqotani.

13. Ya pas qahakhaqam tuwaqatsit ep qaantiput nasta?

13. Qahak'i, pas qahak qaantiput hastaa, pas Susoqaltutuy-

qawhqat Tiat, Qahovafiwtaqat-Hikwsit akw aniwhtiqa, pamsaa.

